
ஶ்ரீந்ரு’ஸிம்ஹஸரஸ்வதீஸ்தோத்ரம் 2

ப்ராக்³ப்³ரஹ்ம த்வமஜோऽக்ரியோऽபி ப³ஹுலம் ஸ்யாமித்யபூ⁴த்³தீ⁴ஸ்தயா
ஸ்ரு’ஷ்ட்வைவாண்ட³பு⁴வம் ததோ ஜக³தி³த³ம் ஸ்ரு’ஷ்டம் ஸத⁴ர்மம் கு³ணை: ।

ஸ்வை:ஸ்வம் போ⁴ ரமயந்விஹம்ஸி ஸத³ரீநத்ராவதீர்யாநிஶம்
வந்தே³ஶ்ரீந்ரு’ஹரே ஸரஸ்வதி வரம் தே ஶ்ரீபதா³ப்³ஜத்³வயம் ॥ 1॥

கல்யாக்ரு’ஷ்டஹ்ரு’து³ஜ்²ஜி²தக்ரதுநர-த்ரஸ்தாத்⁴வராஶீர்முதே³
ப்ராத:ஸூர்ய இவோதி³தோऽஸ்யஜ மஹாமோஹாந்த⁴காரம் க்³ரஸந் ।

ஸத்³த⁴ர்மாஶ்ரமஸேதுமத்ர ஶிதி²லப்ராயம் ஸுதா³ர்ட்⁴யாம் நயந்
வந்தே³ஶ்ரீந்ரு’ஹரே ஸரஸ்வதி வரம் தே ஶ்ரீபதா³ப்³ஜத்³வயம் ॥ 2॥

ஸர்வாநந்த³நிதா⁴நரூபமமலம் ஸ த்வம் ஸுக²ம் மூர்திமத்
ப்ராது³ஷ்க்ரு’த்ய ஜநத்ரயாந்தரம்ரு’க³-க்ரீடா³வநம் பாவநம் ।

ஸம்ஸாராவடமக்³நமுத்³த⁴ரஸி போ⁴ ஸ்வீக்ரு’த்ய துர்யாஶ்ரமம்
வந்தே³ஶ்ரீந்ரு’ஹரே ஸரஸ்வதி வரம் தே ஶ்ரீபதா³ப்³ஜத்³வயம் ॥ 3॥

மூகே கா³ம் த்³ரு’ஶமந்த⁴கே ஸுதநயம் வந்த்⁴யாஸு சாஸூந்ம்ரு’தே
ஸௌபா⁴க்³யம் வித⁴வாஸு பல்லவமஹோ த³த்தம் ஸுஶுஷ்கேந்த⁴நே ।

ஏவம்பூ⁴த இயாந்தவைஷ மஹிமா த்ரைலோக்யஸம்ஸ்தா²க்ஷமோ
வந்தே³ஶ்ரீந்ரு’ஹரே ஸரஸ்வதி வரம் தே ஶ்ரீபதா³ப்³ஜத்³வயம் ॥ 4॥

முக்தாவாஸ முமுக்ஷுகல்பவிடபிந் போ⁴ காமிநாம் காமது⁴க்³
தா³ரித்³ராநலமேக⁴ து³ஷ்க்ரு’தத³வாக்³நே தாபிதாராம தே ।

ஶ்ருத்யந்விஷ்டரஜ:பத³ம் ஶ்ருதவிவாதா³தீததத்த்வம் மஹத்
வந்தே³ஶ்ரீந்ரு’ஹரே ஸரஸ்வதி வரம் தே ஶ்ரீபதா³ப்³ஜத்³வயம் ॥ 5॥

போ⁴ யோகீ³ஶ்வரபா⁴விதம் தவ பத³ம் தீர்தா²ஶ்ரயம் ஸஜ்ஜநா-
ஜீவம் காமிஸுதை³வதம் ச கமலாலீலாஸ்த²லம் நிர்மலம் ।

வித்³வத்³வாத³கரண்ட³கம் ஸுக்ரு’தஸம்ஸ்தா²நம் மஹத்பாவநம்
வந்தே³ஶ்ரீந்ரு’ஹரே ஸரஸ்வதி வரம் தே ஶ்ரீபதா³ப்³ஜத்³வயம் ॥ 6॥

வேதா³கோ³சர தே சரித்ரமமலம் ஶக்தோऽத்ர க: க்ரு’த்ஸ்நஶோ
வக்தும் வஹ்ந்யபி³நேந்து³பூ⁴க²பவநாத்மேதீஹ மூத்ர்யஷ்டகம் ।

ஏதத்³விஶ்வமயம் ந சாந்யதி³ஹ வா ஓங்காரரூபேஶிதர் -

வந்தே³ஶ்ரீந்ரு’ஹரே ஸரஸ்வதி வரம் தே ஶ்ரீபதா³ப்³ஜத்³வயம் ॥ 7॥
குண்டீ³த³ண்ட³கரம் ப்ரஶாந்தமமலம் ஸந்ந்யாஸிரூபம் தவ

ஶ்ரீபீ⁴மாமரஜாயுதிஸ்தி²தமஜ த்⁴யேயம் ஶரண்யம் மயி ।
ஜ்ஞாநம் தாரகமீஶ ஸத்யமநிஶம் ப்³ரஹ்மந்ஸ்தி²ரீகுர்வதோ³
வந்தே³ஶ்ரீந்ரு’ஹரே ஸரஸ்வதி வரம் தே ஶ்ரீபதா³ப்³ஜத்³வயம் ॥ 8॥

இதி ஶ்ரீவாஸுதே³வாநந்த³ஸரஸ்வதீவிரசிதம் ஶ்ரீந்ரு’ஸிம்ஹஸரஸ்வதீஸ்தோத்ரம்
ஸம்பூர்ணம் ।

